LA ViTA CATTOLICA

T Crovi

B UDIN. Messe par furlan

AUdin, la Messe par furlan e ven cjantade
sabide ai 15 di Avril aes 5 e mieze soresere, li de
capele «de Puritat», dapr(if dal domo (cun
Radio Spazio che le trasmet sul moment). Al
compagnara la celebrazion il Cor Glains di Soreli
di Ronchis. Al disara messe pre Tonin Cappellari.

B MAIAN. "Pre Meni Zannier:
un viag tra musiche e leterature”

Te suaze dai events inmaneats in ocasion de
“Fieste de Patrie dal Fri(il’; il Comun di Maian al
propon l'apontament cun titul “Pre Meni
Zannier: un viag tra musiche e leterature’ joibe
ai 13 di Avril, tacant aes 8.30 sore sere lidal
Hospitale di San Tomas di Maian. A
intervignaran la poetesse Luigina Lorenzini e il
rapper furlan Dj Tubet. Par vé plui informazions
si pues contata la biblioteche comunal (0432
959078; mail:
biblioteca@comune.majano.ud.it).

I SAN DENEL. Il Scriptorium
Foroiuliense al € Fondazion

Il Scriptorium Foroiuliense di San Denél al &
deventat une Fondazion (tant che Ent dal tierc
setor) e Imprese social. Al € un pas une vore
impuartant par cheste associazion nassude
undis agns indar, che al permetara di puarta
indevant in maniere plui facile lis tantis ativitats
inmaneadis vie pe ltalie e tal forest. President al
é stat nomenat Roberto Giurano, za a cjaf de
associazion. “Tal imprin -cem(it che al a
ricuardat- o vevin la scuele e i cors par
amanuens, po o vin viert un museu prefilatelic,
o fasin la riproduzion di libris antics cun cjarte
che o fasin cuntune tecniche cetant viere. Nol
baste -al a zontat Giurano-: o gjestin il Museu
dal Teritori di San Denél, o vin inmaneat cetantis
mostris e o sin rivats a daur lavor a diviers ospits
dal Centri di sal(it mental de nestre citat. Jessint
deventats une fondazion, o podarin produsi e
meti in vendite agjendis, libris, lunaris, cjarte
filigranade e altris materiai par podé juda la int
mancul fortunade, slargjant lis nestris ativitats e
magari vierzint gnovis sedis e cjapant a vore
pluiint”

giovedi 13 aprile 2023

PAGJINE FURLANE

Il soreli

Joibe 13 Joibe diPasche  Lunis 17 S. Nicét pape
Vinars 14 VinarsdiPasche ~ Martars 18 Dedicazion de catedral di U.
Sabide 15 Sabide di Pasche ~ Miercus 19 S.te Eme di Gurk vedue

Lalune

Domenie 16 1l DomeniediPasche | timp

Zornadis clipis Ai 13 ultin cuart.

O

Ai13al jeve aes 6.27
e alvaamontaes 19.50.

Il proverbi

Disisilis e di flors al e plen Avril.

Lis voris dal més

Intai zardins netats e tornats a ordeng, si fasin
taleis di ortensis e autunai, si metin sot tiere
lis patatis di gladiu e si rinvasin lis begoniis.

Marc di Morus, 'ultin
puartebandiere dal patriarcje

Nobil de Patrie dal Fridl
nol veve acetat di fini
sot il domini di Vignesie

a manarie dal boie e veve concjat
cuntun colp sec il cuel dal cuarp za
muart di Marc di Morus, un nobil de
Patrie dal Fritil che nol veve acetat di
fini la s6 vite sot il domini dal leon di
Vignesie, e che par chest al jere stat mett
in preson tal Cjistiel di Udin, dula che al
jere muart forsit par vie di une malatie. Ma
la Serenissime Dominante, che lu veve
acusat di convivence cun delincuents e cun
nemis politics di Vignesie, no i veve
bastade ché muart, parce che e veve di da
un esempli a dugj i furlans che a vessin
stigat la s6 paronance. Cussi, daspo di un
proces farse, lu veve condanat, za muart, ae
decapitazion. Al jere il 19 di Marg dal 1421,
e Vignesie, aromai, e jere la parone di dut il
Frial.
Marc al faseve part di un cjasat impuartant,
chel dai siors di Arcan, che a 16r, par
tradizion, ur spietave I'onoér di puarta in
vuere la bandiere cu la acuile patriarcjine;
al jere, insumis, Banderarius Ecclesiae
Aquilegienis. A jerin agns intrigos, chei,
cun lotis politichis che a tamesavin la
Europe e, in Fridl, par zonte, cu lis
barafusis tra la micragnose nobiltat furlane,
dividude tra Vignesie e ' Tmperadér, come
il cjasat di Marc di Morus, imparentat cu la
nobile famee udinese dai Arcolani,
contrarie di simpri ai Savorgnan, che par il
161 interes, invezit, a vevin cirtt il jutori di
Vignesie.
Cun di fat, la ocupazion venite dal Fridl e
scomenga propit cu la richieste di Tristano
Savorgnan di vé indatr i bens che il
patriarcje i veve confiscats, scomencgant a
fisca il Fritil. No ur veve fat mangj3,
Vignesie, chel jutori ai Savorgnan, savint
ben che une volte sierade la cuistion

cuntun patriarcje che aromai al jere masse
debil par podé resisti al esercit de
Serenissime, jentrant in Fritil e vares podiit
sigura i interes di dutis lis fazions nobiliars
che le vevin judade. Magari ancje ché dai
siors di Zucco, che cun 16r Marc al
contindeve la ereditét dal cjistiel di Morus
di cuant che Fidrj, so cusin, daspo di véndi
vendude une part a chei siors, al veve fat
testament par lassaur dute la ereditat.

1l gjistiel, intant, tal 1419 al jere stat ocupat
dai venezians mintri che Marc al jere vie,
forsit datir dal patriarcje Ludovi di Teck
come puartador de bandiere patriarcjal, a
tenta la ultime, inutile resistence al esercit
venezian, cun ae vuide doi mercenaris al
servizi di Vignesie, Taddeo d’Este e Filippo
Arcelli.

Il més di Avril in Fritl al puarte dos musis:
ché dai 3 di Avril dal 1077 che e ricuarde la
nassite dal stat patriarcjal dal Fritil, e ché
dai 4 di Avril dal 1420, che e ricuarde la s6
muart, cu la capitolazion de citat di Udin
di bande dai Savorgnan. Il sacrifici di Marc
di Morts al e stat ricuardat, come ogni an

| PROVERBIS DI AVRIL

dal soreli che al sflandore tal firmament.

la metét dal so troi stagjonal.

de gjerminazion vegjetal.
Ve ca qualchi proverbi.

Dopo dal lunc unvier e i prins segnai dal so disveasi, in avril
la nature e pant dut il so sflandor sot dai rais simpri plui cjalts

Te ultime desene dal més la vierte si impon ad in plen, tocjant

L'om al a scomencgét lis voris dai cjamps e al cjale di continui
il cil tes sos variazions atmosferichis, che a son decisivis pes
coltivazions e pai prodots de tiere. Come simpri, anche in
chest més i proverbis, cu la 16r savietat popolar, a marchin
lis carateristichis dal cil e de campagne, dant conseis e aver-
timents utii rivuart aes consecuencis che a vegnin de ploie,
dal sut, dal cjalt, in particolar te date di fonde de Pasche e dai
“sants calendariai” Zorg e Marc. Difat, te tradizion popolar
la “mieze vierte” e vignive sacralizade (intune sorte di sacre
omologazion) des fiestis di Sant Zorg (23-IV) e di Sant Marc
(25-1V) che e rezevin il divisori de stagjon e duncje la colme

=

Rosis denant de gatarade des presons in ricuart des
vitimis di dutis lis opressions

tacant dal 1997, ai 19 di Marg passats, dal
Circul universitari furlan “Academie dal
Frial” cul so president dot. Albert Travain,
cuntun mac floreal mettit denant de
gatarade des presons dal gjistiel di Udin, in
omag a dutis lis vitimis di dutis lis
opressions e di dutis lis injustiziis.
Roberto Iacovissi

TradiZionS ﬁlrlanis dal méS par cure di Mario Martinis

o In avril si bute la cjalze pal curtil
e Ploie d'avril e jemple il baril

e Avril bagndt, contadin furtundt

e Se al pliif il més di avril, il vin al ven bon e zentil

e Trop biel al ¢ avril, tant brut al é mai

te strade

e La prime ploie di avril, il cai al salte fiir dal cuvil

e Te Setemane Sante e cjape ogni plante

e La prime joibe d'avril si semene il basili zentil

e Se al pliif Vinars Sant, arsure l'an dut cuant

e Pasche di ulif, si jes fir dal nit

o Ulif sut, Pasche bagnade; ulif bagndt, Pasche sute

e Pasche vigni, cend e ld a durmi, Pasche passade, cend e ld

e Se al plif il di di Sant Zor¢ (23-1V), il cavalir al va pe cort
e A Sant Zorg si bute la cjalze pe cort
e Se al tone il di di Sant Zorg, dutis lis coculis a van pe cort

e La ploie di Sant Marc e dismdf il farc
e Sant Marc e Sant Zorg, la biele ore di meti sorc.



